
ОММАВӢ  

 
 

Лоиҳаи “Кам кардани талафоти нерӯ дар Тоҷикистон” – 
Марҳилаи II 
 
Рақами лоиҳа:     55945 
 
Ҳолат:       Бояд тасдиқ гардад 
 
Макон:      Тоҷикистон 
 
Соҳаи фаъолият:     Энергетика 
 
Намуди эълон:     Давлатӣ 
 
Категорияи экологӣ:    B 
 
Санаи тасдиқкунӣ:     04 ноябри соли 2026 
 
Санаи нашри тавсифи  
мухтасари лоиҳа:     09 марти соли 2026 

 
Тавсифи Лоиҳа 
Бонк ният дорад ба Ҷумҳурии Тоҷикистон қарзи давлатиро дар ҳаҷми то 32 миллион евро 
пешниҳод намояд. Маблағи мазкур ба ҶСК “Шабакаҳои тақсимоти барқ” (“ШТБ” ё “Ширкат”) - 
ташкилоти татбиқкунандаи лоиҳа аз нав қарз дода мешавад. Маблағгузорӣ ба навсозии 
зерсохтори пешниҳоди ҳисобҳо (биллинг) ва баҳисобгирӣ, беҳсозии мақсадноки шабакаҳои 
тақсимоти нерӯи барқ ва сармоягузориҳои дахлдор ба киберамният дар 10 шаҳру ноҳияҳои 
вилоятҳои Суғд ва Хатлон равона мегардад.  
 
Ҳадафҳои Лоиҳа 
Лоиҳа дар бартарафсозии талафотҳои техникӣ ва тиҷоратии нерӯи барқ мусоидат намуда, 
эътимоднокии таъминоти барқро дар минтақаҳои зерҳадаф беҳтар хоҳад кард. Ҳадафҳои 
асосии он инҳоянд: (i) иваз кардани зерсохтори афзалиятноки куҳна ва фарсудашудаи 
шабакаи тақсимот ва баҳисобгирӣ; (ii) коҳишдиҳии талафот дар шабакаҳои тақсимот, ки ба 
афзоиши сарфаи нерӯ ва камшавии партовҳои CO₂ оварда мерасонад; (iii) ҷорӣ намудани 
низомҳои муосири пешниҳоди ҳисоб (биллинг) ва пешқадами баҳисобгирӣ барои баланд 
бардоштани интизоми пардохт, беҳтар намудани ҷамъоварии маблағҳои пулӣ ва идоракунии 
даромадҳо. Лоиҳа имкон медиҳад, ки самаранокии фаъолият, устувории молиявӣ ва сатҳи 
киберамнияти Ширкат баланд бардошта шавад. 
 
Таъсир ба раванди гузариш 
Холи арзёбии таъсири чашмдошт ба раванди гузариш: 68 

• Устуворӣ (хусусияти аввалиндараҷа): Интизор меравад, ки Лоиҳа “гузариши устувор”-
ро аз ҳисоби баланд бардоштани самаранокӣ, эътимоднокӣ ва киберамнияти шабакаи 
тақсимоти нерӯи барқи Тоҷикистон тавассути сармоягузорӣ ба зерсохтори муосири 
баҳисобгирӣ, низоми пешниҳоди ҳисобҳо (биллинг), навсозии шабакаи тақсимоти 
нерӯи барқ ва чораҳои ба таъмини киберамният нигаронидашуда таъмин хоҳад намуд. 

Интизор меравад, ки Лоиҳа нишондиҳандаҳои амалиётӣ ва молиявии «ШТБ»-ро дар 
натиҷаи коҳишдиҳии талафоти нерӯи барқ, такмили усулҳои идоракунии даромад ва 
ситонидани пардохтҳо, инчунин аз ҳисоби баланд бардоштани устувории низоми 
тақсимоти нерӯи барқ, беҳтар хоҳад намуд. Ғайр аз ин, он ба татбиқи чораҳои таҳкими 
низоми киберамният дар «ШТБ» ва мувофиқсозии сохтори киберамнияти он бо 
таҷрибаи пешқадами байналмилалӣ мусоидат мекунад. 

• Сабз (хусусияти дуюмдараҷа): Интизор меравад, ки Лоиҳа ба гузариши босифати 
“сабз” аз ҳисоби коҳишдиҳии талафот ҳангоми тақсимоти нерӯи барқ ва баланд 
бардоштани самаранокии шабакаи тақсимоти барқ мусоидат менамояд, ки ба сарфаи 
нерӯи барқ ва коҳишдиҳии партовҳои CO2 оварда мерасонад. 

 
Маълумот дар бораи муштарӣ 
ҶУМҲУРИИ ТОҶИКИСТОН 
 
Қарзгиранда: Ҷумҳурии Тоҷикистон 
Ташкилоти татбиқкунандаи Лоиҳа: ҶСК "Шабакаҳои тақсимоти барқ" ("ШТБ" ё "Ширкат") 
ширкати давлатии тақсимоти нерӯи барқ дар Тоҷикистон мебошад. Он дар натиҷаи 
тақсимкунии ширкати ба таври амудӣ ҳамгироишудаи “Барқи Тоҷик” таъсис ёфтааст ва соли 
2021 фаъолияти худро оғоз намуд. «ШТБ» барои таъмини нерӯи барқ ва инчунин барои 
истифодабарӣ ва хизматрасонии техникии шабакаи тақсимоти барқ дар Тоҷикистон масъул 
мебошад. 100 фоизи саҳмияҳои Ширкат ба ҳукумати кишвар тааллуқ доранд. 
 
Маълумоти мухтасар дар бораи маблағгузории БАТР 
32,000,000.00 евро 
То 32 миллион евро қарзи давлатии дарозмуддат ба Ҷумҳурии Тоҷикистон, ки маблағҳои 
қарзии он ба ширкат – ташкилоти татбиқкунандаи Лоиҳа аз нав қарз дода мешаванд. 
 
Арзиши умумии Лоиҳа 
42,000,000.00 евро 
То 32 миллион евро қарзи давлатии дарозмуддат ба Ҷумҳурии Тоҷикистон, ки маблағҳои 
қарзии он ба ҶСК “Шабакаҳои тақсимоти барқ” (“Ширкат”) – ташкилоти татбиқкунандаи Лоиҳа 
аз нав қарз дода мешаванд. Лоиҳа бо гранти сармоягузорӣ дар ҳаҷми 5 миллион евро аз 
Фонди махсуси саҳмдорони БАТР (SSF) ва бо саҳми 5 миллион евро аз ҳисоби «ШТБ» - 
ташкилоти татбиқкунандаи лоиҳа, ҳаммаблағгузорӣ мегардад. 
 
Хусуияти иловагӣ 

• Сохтори маблағгузорӣ: Барои лоиҳаҳо дар соҳаи энергетика маблағгузории 
дарозмуддат аз ҳисоби манбаъҳои тиҷоратӣ дастрас нест. БАТР маблағгузориро ба 
муҳлате, ки барои татбиқи Лоиҳа зарур аст, пешниҳод менамояд. 

• Коҳишдиҳии хавфҳо: Лоиҳа имкон медиҳад устувории Ширкат дар самти киберамният 
аз ҳисоби татбиқи чораҳои такмилдиҳии киберамният, ки ба баланд бардоштани 
амнияти низомҳои амалиётӣ, низомҳои пешниҳоди ҳисобҳо (биллинг) ва баҳисобгирӣ 
ва инчунин ба таъмини мувофиқат бо таҷрибаи пешқадами байналмилалӣ нигаронида 
шудаанд, таҳким бахшида шавад. 

• Муқаррар намудани стандартҳо: БАТР ба ҷорӣ намудани таҷрибаи пешқадами 
байналмилалӣ дар соҳаи харид, идоракунии экологӣ ва иҷтимоӣ, ва инчунин татбиқи 
лоиҳаҳо мусоидат мекунад. Харидҳо дар доираи Лоиҳа мутобиқи Сиёсат ва қоидаҳои 

БАТР дар соҳаи харид ва тавассути платформаи электронии харид барои муштариёни 
БАТР (ECEPP) анҷом дода мешаванд.  

• Дониш, навоварӣ ва баланд бардоштани тавонмандӣ: Бо такя ба таҷрибаи Бонк, ки 
дар рафти татбиқи лоиҳаҳои қаблӣ оид ба кам кардани талафоти нерӯ дар Тоҷикистон 
ба даст омадааст, Лоиҳаи мазкур аз дастгирии мақсаднок дар самти татбиқ ва 
пешниҳоди таҷрибаи байналмилалӣ барои таъмини иҷрои саривақтӣ ва самараноки 
барнома, инчунин аз ҳисоби ҷалби машваратчии ботаҷриба оид ба дастгирии татбиқи 
Лоиҳа, бархӯрдор хоҳад шуд. 

 
Муҳтавои масъалаҳои экологӣ ва иҷтимоӣ 
Категорияи B (ESP 2024). Хавфҳои экологӣ ва иҷтимоии алоқаманд бо харид ва насби 
зерсохтори муосири баҳисобгирӣ (AMI), ҳисобкунакҳои барқии “ҳушманд”, низомҳои 
дахлдори пешниҳоди ҳисобҳо (биллинг) ва инчунин сармоягузориҳои дахлдор ба 
рақамикунонӣ дар ноҳияҳои алоҳидаи вилоятҳои Хатлон ва Суғд ҳамчун вобаста аз шароитҳои 
мушаххас дар маҳал ва тавассути татбиқи Нақшаи амали мувофиқашуда оид ба масъалаҳои 
экологӣ ва иҷтимоӣ  (ESAP) хавфҳои мазкур ба осонӣ бартарафшаванда арзёбӣ мегарданд. 
Мутобиқи қонунгузории миллӣ Лоиҳаи мазкур гузаронидани Арзёбии таъсир ба муҳити 
зистро талаб намекунад. 
ҶСК “Шабакаҳои тақсимоти барқ” (ШТБ), ширкати давлатии тақсимоти нерӯи барқ дар 
Тоҷикистон, муштарии кунунии Бонк мебошад. Санҷиши муфассали экологӣ ва иҷтимоӣ 
(ESDD), ки машваратчии мустақили аз ҷониби Бонк ҷалбшуда онро гузаронид, таҳлили 
низомҳои идоракунии Муштарӣ дар самти ҳифзи муҳити зист, ҳифзи меҳнат ва техникаи 
бехатарӣ, муносибатҳои меҳнатӣ ва ҳамкорӣ бо тарафҳои манфиатдор ва инчунин ташриф ба 
иншооти алоҳидаро дар бар гирифт. ESDD тасдиқ намуд, ки “ШТБ” таҳкими механизмҳои 
идоракунии масъалаҳои экологӣ ва иҷтимоии худро тавассути иҷрои уҳдадориҳои дар доираи 
лоиҳаҳои қаблӣ ба зиммаи худ гирифташуда, ки аз тарафи Бонк маблағгузорӣ мегарданд, 
минҷумла такмили низомҳои мониторинг ва ҳисоботдиҳӣ, таъсиси марказҳои ҳамоҳангсозии 
масъалаҳои экологӣ ва иҷтимоӣ, механизмҳои ҳамкорӣ бо тарафҳои манфиатдор ва баррасии 
шикоятҳо ва инчунин ҳамгироии талаботҳои экологӣ ва иҷтимоӣ ба равандҳои идоракунии 
паймонкорон ва татбиқи лоиҳаҳо, идома медиҳад. 
Масъалаҳои асосии экологӣ ва иҷтимоӣ ба гузариши қувваи корӣ дар робита бо ҷорӣ 
намудани низомҳои баҳисобгирии “ҳушманд”, таъмини сифати дастгоҳҳои баҳисобгирӣ ва 
равандҳои пешниҳоди ҳисобҳо (биллинг), идоракунии таҷҳизоти куҳнашуда ва маводҳои 
хатарнок, ҳифзи меҳнат ва техникаи бехатарӣ, самаранокии кори паймонкорон ва инчунин ба 
ҳамкорӣ бо тарафҳои манфиатдор алоқамандӣ доранд. Пайомадҳои алоқаманд бо гузариши 
қувваи корӣ аз ҳисоби андешидани чораҳои мувофиқ бо талаботҳои ESR2, аз ҷумла огоҳсозии 
саривақтӣ ва аз рӯи имконият, азнавтақсимкунии кормандон, коҳиш дода шудаанд. Лоиҳа 
иловатан ба даст овардани қитъаҳои заминро талаб нахоҳад кард ва интизор меравад, ки ба 
муҳоҷиркунонии воқеӣ ё иқтисодӣ оварда намерасонад. 
Дар доираи Лоиҳа Нақшаи ҳамкорӣ бо тарафҳои манфиатдор (SEP), Тавсифи мухтасари 
ғайритехникӣ (NTS) ва Нақшаи амал оид ба масъалаҳои экологӣ ва иҷтимоӣ (ESAP) мувофиқа 
сохта шуданд. Нашқаи амали ESAP чораҳоро оид ба таҳкими минбаъдаи Низоми идоракунии 
масъалаҳои экологӣ ва иҷтимоии (ESMS) муштарӣ, идоракунии муносибатҳои меҳнатӣ ва 
гузариши қувваи корӣ, механизмҳои баррасии шикоятҳои кормандон ва беруна, назорати 
паймонкорон, ҳамкорӣ бо тарафҳои манфиатдор, расмиёти дастрасӣ ба қитаъҳои замин ва 
инчунин мониторинг ва идоракунии ҳолати муҳити зистро дар бар мегирад. “ШТБ” минбаъд 
низ дар доираи ҳамкории техникии БАТР, ки ба таҳкими тавонмандӣ оид ба масъалаҳои 

экологӣ ва иҷтимоӣ ва инчунин ба иҷрои уҳдадориҳои ESAP равона шудаанд, дастгирӣ карда 
мешавад. 
 
Арзёбиҳои экологӣ (“сабз”) 
Мувофиқат ба талаботҳои Созишномаи Париж  
Лоиҳа бо ҳадафҳои Созишномаи Париж оид ба кам кардани таъсири тағйиёбии иқлим ва 
мутобиқшавӣ бо он бар асоси татбиқи равиши Бонки Аврупоии таҷдид ва рушд (ЕБРР) нисбати 
таъмин намудани мутобиқат бо талаботҳои Созишномаи Париж барои сармоягузориҳое, ки 
бевосита маблағгузорӣ мешаванд, мувофиқат мекунад. 
Лоиҳа ба ҳадафҳои коҳишдиҳии пайомадҳои тағйирёбии иқлим, ки дар Созишномаи Париж 
пешбинӣ шудаанд, мувофиқат мекунад, зеро он ба рӯйхати мувофиқашудаи ташаббусҳои 
муштараки Бонкҳои рушди бисёрҷониба (МБР) дар категорияи «Интиқол ва тақсимоти нерӯи 
барқ, аз ҷумла дастрасӣ ба нерӯи барқ, нигаҳдории нерӯи барқ ва идоракунии талабот», 
шомил гардидааст. 
Лоиҳа бо ҳадафҳои Созишномаи Париж дар самти мутобиқшавӣ мувофиқат мекунад, зеро 
хавфҳои ҷиддии марбут ба тағйирёбии иқлим вуҷуд надоранд ва лоиҳа ба сиёсати миллии 
роҷеъ ба мутобиқшавӣ ё таъмини тобоварии шабакаи васеътар ба тағйирёбии иқлим 
мухолифат намекунад. 
 
Робита бо маблағгузории “сабз”  
100% маблағгузории Бонки Аврупоии таҷдид ва рушд (ЕБРР) ҳамчун «маблағгузории сабз» 
тасниф мешавад, зеро он фаъолиятеро дастгирӣ мекунад, ки ба расидан ба ҳадафҳои 
коҳишдиҳии таъсири тағйирёбиии иқлим равона мегарданд. Таснифот тибқи методологияи 
муайян кардани ҳиссаи маблағгузории “сабз” ба сармоягузориҳои БАТР ва инчунин бо 
тавсияҳои мушаххас оид ба “баланд бардоштани самаранокии нерӯ дар иншооти мавҷуда ё 
коҳишдиҳии партовҳои CO2 ҳангоми интиқол ё тақсимоти нерӯи барқ», анҷом дода мешавад. 
 
Ҳамкории техникӣ ва маблағгузории грантӣ 
Дар доираи ин Лоиҳа вазифаҳои зерин оид ба ҳамкории техникӣ (ҲТ) пешбинӣ шудаанд: 

• Гузаронидани Санҷиши муфассали экологӣ ва иҷтимоӣ, ки аз ҷониби Фонди зерсохтори 
устувор маблағгузорӣ мегардад. 

• Дастгирӣ дар татбиқи Лоиҳа бо мақсади расонидани кӯмак ба Маркази татбиқи лоиҳаи 
Ширкат дар хариди мол, корҳо ва хизматрасониҳо барои Лоиҳа, инчунин расонидани 
кӯмаки ташкилӣ ва техникӣ; манбаи маблағгузорӣ муайян карда мешавад. 

 
Маълумот барои тамос бо Ширкат 
ҶСК ШАБАКАҲОИ ТАҚСИМОТИ БАРҚ 
taqsimoti.barq@gmail.com 
+992 37 229 5411 
https://shtb.tj/ 
хиёбони Исмоили Сомонӣ, 64. ш. Душанбе, Тоҷикистон, 734026  
 
Санаи охирин навкунии ТМЛ 
05 октябри соли 2026 
 
 
 



ОММАВӢ  

 
 
Дарки раванди гузариш 
Маълумоти иловагӣ дар бораи муносибати БАТР нисбати баҳодиҳии таъсири раванди гузариш 
инҷо оварда шудааст. 
 
Имкониятҳо барои тиҷорат 
Оид ба масъалаҳои алоқаманд бо имкониятҳои тиҷоратӣ ё харид, бо ширкати муштарӣ тамос 
гиред. 
Оид ба масъалаҳои алоқаманд бо имкониятҳои тиҷоратӣ бо БАТР (ки бо масъалаҳои  харид 
вобаста нест) тамос гиред: 
Тел: +44 20 7338 7168  
Суроғаи электронӣ: projectenquiries@ebrd.com 
Барои лоиҳаҳои бахши давлатӣ аз пайванди зерин истифода баред  
 
Фаъолияти харид дар БАТР:  
  
Тел: +44 20 7338 6794  
Суроғаи электронӣ: procurement@ebrd.com 
 
Дархостҳои умумӣ 
Дархостҳои мушаххасро метавонед бо истифода аз Варақаи дархости БАТР пешниҳод намоед. 
 
Сиёсати экологӣ ва иҷтимоӣ (СЭИ) 
СЭИ ва Талабот оид ба татбиқи лоиҳаҳо (ТТЛ) роҳҳое, ки БАТР тавассути онҳо уҳдадориҳои 
худро ҷиҳати мусоидат ба “рушди аз ҷиҳати экологӣ бехатар ва устувор” иҷро менамояд, 
муайян мекунанд. СЭИ ва ТТЛ муқаррароти махсусро барои муштариён оид ба риояи 
талаботҳои амалкунандаи қонунгузории миллӣ роҷеъ ба иттилооти ҷамъиятӣ ва машварат, аз 
он ҷумла дар бораи ташкили механизми баррасии шикоятҳо барои қабул ва бартараф 
намудани нигарониҳо ва ҳалли шикоятҳои ҷонибҳои манфиатдор, бахсус, оид ба фаъолияти 
муштарӣ ва лоиҳа, ки бо масъалаҳои муҳити зист ва иҷтимоӣ алоқаманданд, дарбар 
мегиранд. Вобаста аз хусусият ва ҳаҷми хавфҳо ва таъсири экологӣ ва иҷтимоии лоиҳа, БАТР 
иловатан аз муштариёни худ талаб мекунад, ки дар мавриди зарурӣ маълумотро дар бораи 
хавфҳо ва таъсироти лоиҳаҳо ошкор созанд ё бо ҷонибҳои манфиатдор машваратҳои 
пурмуҳтаво гузаронида, фикру мулоҳизаҳои онҳоро баррасӣ намоянд ва ба онҳо посух 
диҳанд.  
Маълумоти бештар дар бораи таҷрибаи БАТР дар ин робита дар СЭИ оварда шудааст.  
 
Росткорӣ ва риояи талабот 
Идораи Сармутахассиси БАТР оид ба риояи талабот (OCCO) ба идоракунии шоиста мусоидат 
намуда, истифодаи стандартҳои олии таҷрибаи росткориро дар тамоми фаъолияти Бонк 
мутобиқи таҷрибаи пешқадами байналмилалӣ, таъмин мекунад. Санҷиши маҷмӯии 
таҷрибаҳои росткорӣ нисбати тамоми муштариёни Бонк бо мақсади пешгирӣ намудани 
таҷрибаҳое, ки ба росткорӣ ва обрӯву эътибори Бонк таҳдид мекунанд, анҷом дода мешавад. 
Бонк бар он ақида аст, ки роҳи муассиртарини таъмин намудани росткорӣ дар амалиёти Бонк 
муайяннамоӣ ва ҳалли масъалаҳо дар марҳилаҳои баҳодиҳӣ ва тасдиқи лоиҳа мебошад. 
OCCO дар ин талошҳои муҳофизатӣ нақши калидӣ дорад ва инчунин пас аз сармоягузорӣ дар 
пайгирии таҷрибаҳои таҳдидкунандаи росткорӣ дар лоиҳаҳо кӯмак мекунад.  

OCCO инчунин барои таҳқиқи иттиҳомоти қаллобӣ, коррупсия ва рафтори нодуруст дар 
доираи лоиҳаҳое, ки аз ҷониби БАТР маблағгузорӣ мегарданд, масъул аст. Ҳар як шахс, 
новобаста аз он ки дар дохили Бонк ва ё берун аз он аст, дар сурати гумонбарии амали 
қаллобӣ ё коррупсионӣ бояд ба Сармутахассис оид ба риояи талабот гузориши хаттиро 
тавассути почтаи электронӣ зерин compliance@ebrd.com ирсол намояд. Тамоми масъалаҳои 
ирсолшуда аз тарафи OCCO барои қабули чораҳои минбаъда дида баромада мешаванд. Ҳама 
гузоришҳо, аз ҷумла паёмҳои махфӣ низ баррасӣ мегарданд. Гузоришҳо метавонанд бо ҳама 
забонҳои Бонк ё кишварҳои амалиёти Бонк тартиб дода шаванд. Маълумоти пешниҳодшуда 
бояд объективӣ бошад. 
 
Сиёсати дастрасӣ ба иттилоот (СДИ) 
СДИ пас аз эътибор пайдо намудани он санаи 1 январи соли 2020, роҳҳои ифшо кардани 
маълумот аз ҷониби БАТР, машварат бо ҷонибҳои манфиатдор ҷиҳати пешбурди огаҳӣ ва 
фаҳмиши беҳтари стратегияҳо, сиёсатҳо ва амалиётҳоро муайян мекунад. Барои фаҳмидани 
он, ки дар торнамои БАТР кадом маълумот дастрас аст ба саҳифаи Сиёсати дастрасӣ ба 
иттилоот ташриф оред. 
Дархостҳои мушаххасро барои гирифтани маълумот метавонед бо истифода аз Варақаи 
дархости БАТР ирсол намоед. 
 
Мақоми мустақили ҳисоботдиҳӣ оид ба лоиҳаҳо (ММҲЛ) 
Агар кӯшишу талошҳои Муштарӣ ё Бонк оид ба ҳалли масъалаҳои муҳити зист, иҷтимоӣ ё 
масъалаҳои ифшои оммавии иттилоот (масалан, тавассути механизми баррасии шикоятҳои 
Муштарӣ дар сатҳи лоиҳа ё тавассути ҳамкории мустақим бо роҳбарияти Бонк) бенатиҷа 
монанд, шахсони алоҳида ва ташкилотҳо метавонанд мушкилиҳои худро тавассути муроҷиат 
ба Мақоми мустақили ҳисоботдиҳии БАТР оид ба лоиҳаҳо ҳаллу фасл намоянд. 
ММҲЛ мушкилиҳоеро, ки дар доираи Лоиҳа аз рӯи тахмин зарар овардаанд (ё метавонанд 
зарар оваранд), мустақилона мавриди баррасӣ қарор медиҳад. Ҳадафи мақом аз ин иборат 
аст: дастгирии муколамаи ҷонибҳои манфиатдори Лоиҳа баҳри ҳаллу фасли масъалаҳои 
муҳити зист, иҷтимоӣ ва масъалаҳои ифшои оммавии иттилоот; муайян кардани мувофиқати 
Бонк бо сиёсати экологӣ ва иҷтимоӣ ё муқаррароти сиёсати дастрасӣ ба иттилоот , ки ба 
лоиҳаҳои мушаххас алоқаманд мебошанд; ва дар ҳолати зарурӣ, аз байн бурдани ҳамагуна 
ҳолатҳои мавҷудбудаи риоя накардани ин сиёсатҳо ва ҳамзамон пешгирии риоя накардани 
талабот дар оянда аз ҷониби Бонк.  
Лутфан ба торнамои Мақоми мустақили ҳисоботдиҳӣ оид ба лоиҳаҳо  ворид шавед ва 
маълумоти бештарро дар бораи ММҲЛ ва ваколатҳои он; тарзи пешниҳоди Дархост барои 
баррасӣ пайдо намоед; ё бо ММҲЛ тавассути суроғаи электронии ipam@ebrd.com барои 
гирифтани дастур ва маълумоти бештар дар бораи ММҲЛ ва тарзи пешниҳоди дархост, тамос 
гиред. 

